
我個名叫做阿⼽斯蒂諾，今年五⼗⼀歲。我嘅⼯作就係
⽤單⾞送外賣。我有兩個⼥，不過我好少有機會同佢哋
講嘢。因為我同佢哋媽咪離咗婚，所以我哋都冇再⼀⿑
住。

因為離咗婚之後我俾唔起租，所以我同我媽咪⼀⿑住。
呢個城市啲租⾦好貴。

幾個⽉前我曾經喺⼀間公司度做打雜。我維修爛嘢，搬
箱同埋喺⼤家需要嘅時候幫⼿。有⼀⽇我公司炒咗我，
但我都唔知點解。

我⾒到好多⼈都係踩單⾞送外賣。我都識得踩單⾞，所
以就去咗最⼤嘅外賣公司⾒⼯。每個外賣佢哋會俾三蚊
歐羅我。我⼀⽇賺到四⼗蚊歐羅。如果我好彩同埋有客
⼈俾⼩費，我就會賺到六⼗蚊歐羅。

我冇有薪假期，冇有薪病假，乜嘢權益都冇。雖然我唔
認為噉樣係啱，但係我真係好需要份⼯。好多其他嘅同
事都係喺第⼆個國家度移⺠過嚟。

每⽇都有好多送外賣嘅⼈受傷出意外。之前有⼀個⼆⼗
五歲嘅外賣員俾⾞撞到，然後死咗。好遺憾因為佢嘅死
先令到當局開始注意到我哋。

我哋聯同其他公司嘅外賣員喺本地⼯會⼀⿑上咗⼀堂關
於⼯⼈權益嘅課程。佢哋免費提供法律意⾒。我哋都努
⼒去爭取更加多嘅認可同權益。

經過⼀段好⻑嘅時間我哋嘅努⼒冇⽩費到。⼀間⼤型嘅
外賣公司需要俾好多嘅罰款同埋要俾所有員⼯⼀份固定
嘅⼯作。呢個係全球第⼀次發⽣。睇嚟情況終於要開始
改善。

